
Tres testemuiios de tres persoas
vitimas dos crimes franquistas da
Guerra Civil no lugar dos feitos, en
paralelo aos traballos de busca de foxas
comuns nos bosques asturianos.

«Bande encontra solucions
sinxelas e brillantes para
expresar a rabia e a dor
con honestidade»

Javier Rueda, CAIMAN CUADERNOS
DE CINE

Escoréu, 24 de
decembro de 1937
(Ramon Lluis Bande)

Por Daniel Jiménez

Unhas flores secas colgan nun poste

a piques de ser devorado polo bosque
asturiano. Sons de motoserras perturban
e rompen un silencio que devén tamén
simbolico mentres que alguén arrasa
coa maleza, deixando ao descuberto o
xesto intimo dun doloroso segredo que
permaneceu oculto durante demasiados
anos. Non hai placa nin ningin texto
informativo que nos esclareza entre quen
se establece esa intimidade case ritual
na que s6 unhas flores marchitas nos
lembran a alguén que xa non esta. Duas
vitimas dunha ditadura que fixo todo o
posible para que o seu recordo caia no
esquecemento. E como eles, demasiados
testemurios silenciosos que, desde as
cunetas ao longo e ancho dun pais que
mirou cara a outro lado durante moitos
anos, contintian lembrando un infame
pasado ao que hai que volver para que

as feridas que contintian abertas poidan
cicatrizar definitivamente.

Asi, o ultimo traballo documental de
Ramon Lluis Bande, como todo o seu
cinema anterior, nace case desde un xesto
de honesta visceralidade suxerido xa
desde esas primeiras imaxes. A dilatada
temporalidade do plano fixo onde
operarios municipais rozan de maleza o
lugar onde dous irmans foron asasinados
na Noiteboa asturiana de 1937, serve
tamén para edificar a nada velada imaxe
simbodlica dese pasado cheo de sombras
ao que hai que volver, dando luz, facendo
visibel o invisibel, para rematar de
render contas. Nese sentido, Escoréu, 24
de decembro de 1937, o titulo da pelicula
pero tamén o do lugar e a data que figura
nunha lapida que nunca existiu, parece
erixirse como a loxica culminacion dunha
triloxia sobre a Memoria iniciada por
Equi e n'otru Tiempo e seguida despois
por El Nome de los Arboles.

Naqueles anteriores traballos, Bande
penetraba nas entrafias da Asturias rural
buscando revindicar a memoria dos
fuxidos, milicianos republicanos que,
rematada a Guerra Civil, se refuxiaron

no monte desde o cal levaban a cabo
accions de resistencia, sendo finalmente
represaliados polo Franquismo. E faino
recorrendo a un austero e, en ocasions,
frustrante traballo de arqueoloxia filmica
no que o relato oral, o espazo baleiro e

os longos planos se erixen como o inico
vehiculo posibel co que manifestar e
preservar a memoria deses desaparecidos
milicianos cuxo recordo estd ligado a

un relato oral en vias de extincion. Un
autoconsciente e meditado dispositivo
audiovisual, por tanto, que foxe de
calquera mecanismo de representacion
dramatica ficcional, sorteando aqueles
dilemas morais que expuiian cineastas
como Jaques Rivette ou sobre os que se
levantaban os monumentos filmicos de
Claude Lanzmann.

Pero se naquelas duas peliculas a imaxe
deses espazos bucdlicos, testemufias

de crimes ainda por resolver, pufian de
manifesto tamén unha imposibilidade
(aincerteza e o descofiecemento

do paradoiro de todos aqueles que
desapareceron asasinados o monte), os
caminfos transitados en todas elas parecen
confluir na exhumacion final que ten
lugar ao final de Escoréu, 24 de decembro
de 1937. E. coma naquelas, o relato oral
deses testemurios de familiares e amigos
que recofiecen case esquecer, entre

os vaivéns e a espesura de decenas de
reprimidos recordos apifiados as veces
dificiles de escudrifar, convértese na
base que mantén viva a Memoria. Por

esa mesma razon, o corpus filmico do
cinema de Ramoén Lluis Bande constriese
tamén sobre esa certa idea da urxencia
por preservar eses valiosos testemufios

a piques de desaparecer, cuxas voces
narran horrores e traxedias coa frialdade
e distancia que s6 o tempo €é capaz de
esculpir. Unha verdadeira historia de
pantasmas que moran bosques e cunetas,
esperando unha xustiza posposta ano tras
ano que lles permita poder descansar

en paz.

RAMON LLUIS BANDE

Considerado como un dos principais autores

da nova xeracion de cineastas asturianos,
destaca pola stia inquedanza creativa, que o
levan a desenvolver unha intensa actividade en
campos como o xornalismo, o teatro, a literatura
ou a musica. Ten dirixido proxectos para a
Television do Principado de Asturias. A suia obra
cinematografica abrangue unha ducia de titulos,
entre curtas e longametraxes, nos que adoita
apostar por un rexistro documental.

